
«Préstanme os relatos, porque son de ciencias e sintetizo»
Camilo Franco
REDACCIÓN/LA VOZ. As coinci
dencias editoriais fan que pa-
reza que María Canosa publica
os libros de dous en dous, pe-
ro ela di que os escribe de un
en un e que o resto son casua-
lidades das programacións edi-
toriais. Neste verán coinciden
dous novos libros seus e os dous
para cativos. Everest publica Do
A ao Z con... Neira Vilas, que se
presentou na Feira do libro de
Cee, e Galaxia lanza un libro pa-
ra prelectores, Matías, un pito de
campeonato.
—¿Escribir un libro que ten co-
mo punto de partida a obra dun
autor vivo ten máis risco?
—Foi unha ousadía. Pero eu que-
ría facer unha homenaxe a Nei-
ra Vilas porque as Memorias dun
neno labrego foi un libro que me
marcou moito. Que o autor poi-
da opinar sobre o resultado sem-
pre impón algo de respecto, pe-
ro creo que debe ser así. No meu
caso, ademais, hai un risco máis
porque outro dos libros da co-
lección de Everest escribiuno a
miña nai. Son libros destinados
á promoción dos clásicos gale-
gos entre os rapaces.
—¿Unha nai e unha filla escri-

toras permite bo ambiente ou
hai discusión literarias?
—Que a miña nai sexa escrito-
ra axudoume moito de peque-
na. Nunca lle tiven medo a es-
cribir porque a miña nai escribía
de cote e o acto de escribir era
moi natural na miña casa. Co-

mecei escribir case sen darme
conta grazas a esa naturalidade.
Agora quero facer as cousas ben
e quizais sexa inevitable que se
fagan comparación entre nai e
filla, pero temos estilos moi di-
ferentes. Non sei se esa diferen-
za é consciente pola miña parte
para afastarme do seu xeito. Pe-
ro non hai receo. Aprendo moito
dela e tamén espero que ela poi-
da aprender algo de min.
—Pero ¿son moi críticas unha
coa outra ou non se pasan os
escritos?
—Somos as máis críticas. Na mi-
ña casa todo o mundo é moi crí-
tico. Meu pai e miña irmá non
escriben, pero len e tamén son
moi críticos. Non hai compra-
cencia cando nos pasamos as
cousas para ler. Pero tampou-
co hai mal rollo.
—Tres dos seus últimos  catro
libros están destinados a pú-
blico infantil. ¿Séntese cómo-
da no xénero?
—Agora moito máis que cando
comecei. Cando empecei a es-
cribir, quería facer cousas para a
xente da miña idade e era moito
máis fácil porque tiña que utili-
zar a miña linguaxe. Para os cati-
vos tiven que ir meténdome nas

súas cousas e os primeiros libros
custáronme máis.
—¿Despois das últimas obras,
ten ganas de volver á literatu-
ra para adultos?
—Faíscas [Editorial Galaxia] é
un libro para adultos. Forma
parte dunha colección orienta-
da aos mozos, pero é un libro
que é para adultos. Agora estou
traballando nun texto para adul-
tos con vocación de ser novela.
Pero estame custando algo. É un
xénero ao que me vou afacendo.
Quizais o libro saia como nove-
la curta. Non descarto nada por-
que o que máis me gusta é cam-
biar dun libro para outro.
—¿Un escritor ten que escri-
bir unha novela para pasar a
reválida?
—Non o sei. Pero non me im-
porta moito se hai que escribir
unha novela ou non. Sei que a
literatura infantil está conside-
rada un pouco por baixo das ou-
tras e si que me parece inxus-
to. Entendo que a novela é un
xénero máis comercial ou con
mellor acollida. Préstame, por
exemplo, a concisión necesaria
para escribir relatos breves. Qui-
zais porque son de ciencias, ten-
do a sintetizar.

